
Өмнөтгөл 
Олон улсын стандартчиллын байгууллага (ISO) нь үндэсний стандартын байгууллагуудын (ISO гишүүн байгууллагуудын) дэлхийн холбоо юм. Олон улсын стандартыг боловсруулах ажил нь ISO техникийн хороодоор дамжин хэрэгждэг. Хэрэв тодорхой сэдвийн хүрээнд техникийн хороо байгуулагдсан бол энэ сэдэвт сонирхолтой бүх гишүүн байгууллага тухайн хороонд төлөөлөлтэй оролцох эрхтэй. Засгийн газрын болон төрийн бус байгууллагууд ч мөн ISO-той хамтран энэ ажилд оролцдог. ISO нь цахилгаан техникийн бүх асуудлаар Олон улсын цахилгаан техникийн комисс (IEC)-тэй хамтран ажилладаг.
Энэ баримт бичгийг боловсруулахад болон цаашид шинэчлэхэд мөрдөх журам нь ISO/IEC-ийн зааврын 1-р хэсэгт тусгагдсан байдаг. Тухайлбал, ISO стандартын баримт бичгүүдэд шаардагдах зөвшөөрлийн өөр өөр шалгууруудыг анхаарах хэрэгтэй. Энэхүү баримт бичиг нь ISO/IEC-ийн заавар, 2-р хэсгийн (www.iso.org/directives)  редакцийн дүрэмд нийцүүлэн боловсруулагдсан болно.
Уг баримт бичигт зарим заалтууд нь патентын эрхийн сэдэв байж болзошгүй гэдгийг анхааруулж байна. ISO нь аливаа патентын эрхийг тодорхойлох үүрэг хүлээхгүй бөгөөд уг баримт бичгийн боловсруулалтын явцад илэрсэн патентын мэдээлэл нь Оршил хэсэг болон ISO-гийн патентын мэдэгдлийн жагсаалтад тусгагдах болно (www.iso.org/patents). 
Энэхүү баримт бичигт ашиглагдсан аливаа худалдааны нэр нь хэрэглэгчийн мэдээлэлд зориулсан бөгөөд ISO-гийн дэмжлэгийг илэрхийлэхгүй.
Стандартын сайн дурын шинж чанарыг тайлбарласан, ISO-гийн тусгай нэр томьёо болон тодорхойлолтуудын утгыг тайлбарласан, мөн ISO-гийн Дэлхийн худалдааны байгууллагын (WTO) Худалдаанд техникийн саад (TBT)-ын зарчимд нийцсэн байдлыг тайлбарласан мэдээллийг дараах холбоосоор авна уу:
www.iso.org/iso/foreword.html 
Энэхүү баримт бичгийг ISO/TC 188, Усан замын бага оврын тээврийн хэрэгсэл, техникийн хорооноос боловсруулсан бөгөөд Европын Стандартчиллын Хороо (CEN)-гийн техникийн хороо CEN/TC 464, Усан замын бага оврын тээврийн хэрэгсэл -тэй хамтран, ISO болон CEN-ийн хоорондын техникийн хамтын ажиллагааны хэлэлцээрийн (Вена хэлэлцээр) дагуу боловсруулсан болно.
Энэ баримт бичгийн тавдугаар хувилбар нь өмнөх дөрөвдүгээр хувилбарыг (ISO 10087:2019) хүчингүй болгож, түүнд хийгдсэн бага зэргийн шинэчлэлийг багтааж байна.
Нэмэлт өөрчлөлтүүд нь:
· 2-р заалт шинэчлэгдсэн;
· 3.4-д эх сурвалжийн лавлагаа нэмэгдсэн;
· 4.5-д тэмдэглэл нэмэгдсэн;
· Ном зүй нэмэгдсэн.
Энэ баримт бичигтэй холбоотой аливаа санал хүсэлт, асуултыг хэрэглэгч өөрийн харьяа үндэсний стандартын байгууллагад хандуулна. ISO гишүүн байгууллагуудын бүрэн жагсаалтыг дараах хаягаас авна уу:
www.iso.org/members.html 

Усан замын бага оврын тээврийн хэрэгсэл — Хөлгийн таних тэмдэгжүүлэлт — Кодчиллын систем
1. Хамрах хүрээ
Энэхүү баримт бичиг нь усан замын бага оврын тээврийн хэрэгслийн таних тэмдэгжүүлэлтэд хамаарах дараах бүрдэл хэсгүүдийн шаардлага, тэдгээрийг кодлох зарчим, хэрэглэх журмыг тогтооно.
a) хөлгийг үйлдвэрлэсэн улсын код;
b) үйлдвэрлэгчийн код;
c) цуврал дугаар;
d) үйлдвэрлэсэн он ба сар;
e) загварын он.
Энэхүү баримт бичиг нь их биеийн урт (Lₕ) нь 24 м хүртэлх бүх төрлийн хийц, материал бүхий усан замын бага оврын тээврийн хэрэгсэлд хамаарна.
2. Норматив ишлэлүүд
Энэхүү стандартад иш татсан дараах баримт бичгүүдийн агуулгын зарим хэсэг эсвэл бүхэлдээ энэхүү стандартын шаардлагын бүрэлдэхүүн хэсэг болно. Огноотой ишлэлүүдийн хувьд зөвхөн иш татсан хэвлэл хүчийн төгөлдөр байна. Огноогүй ишлэлүүдийн хувьд баримт бичгийн хамгийн сүүлийн хувилбар болон түүний нэмэлт өөрчлөлт хүчин төгөлдөр байна.
ISO 3166-1:2020, Улс орон болон тэдгээрийн дэд нэгжүүдийн нэрийн код — 1-р хэсэг: Улсын код
3. Нэр томьёо ба тодорхойлолт
Энэхүү баримт бичигт дараах нэр томьёо, тодорхойлолтуудыг хэрэглэнэ.
ISO болон IEC нь нэр томьёоны өгөгдлийн санг стандартчилалд хэрэглэгдэх зорилгоор дараах хаяг дээр хадгална:
— ISO онлайн платформ: https://www.iso.org/obp 
— IEC Electropedia: https://www.electropedia.org
3.1 Хөлгийн таних дугаар
Усан замын тээврийн хэрэгслийн таних дугаар

Усан замын тээврийн хэрэгслийг бусдаас ялган таних зорилгоор олгодог, бүртгэлийн тогтолцоонд суурилсан дахин давтагдашгүй, тээврийн хэрэгслийн их биед харагдахуйц байдлаар тэмдэглэгдсэн тоон, үсгэн, тэмдэгт бүхий кодчилсон тэмдэглэгээ.

3.2. Үйлдвэрлэгч
Бүтээгдэхүүн үйлдвэрлэдэг эсвэл өөрийн нэр, худалдааны тэмдгээр зохион бүтээж, зах зээлд гаргадаг хуулийн этгээд эсвэл хувь хүн.
3.3. Үйлдвэрлэсэн улс
Бүтээгдэхүүнийг зах зээлд гаргаж буй 3.2-д заасан үйлдвэрлэгчийн бүртгэлтэй улс.
3.4. Усан замын бага оврын тээврийн хэрэгсэл
Усан онгоц
Их бие нь 24 м хүртэлх урт (Lₕ)  бүхий усан замаар зорчигч, ачаа тээвэрлэхэд зориулсан амралт, зугаалгын зориулалттай усан замын хөлөг, завь болон түүнтэй төстэй тоног төхөөрөмж бүхий бүх төрлийн усан замын тээврийн хэрэгсэл [1]
4 Усан онгоцны таних дугаарын бүтэц
4.1 Усан онгоцны таних дугаар нь завсаргүй 14 тэмдэгт болон нэмэлтээр нэг зураас агуулсан байна (4.2–4.5-д заасны дагуу). Сул зай, налуу зураас эсвэл таслал оруулахгүй байх шаардлагатай (жишээг 4.6-д үзнэ үү).
4.2 Эхний хоёр тэмдэгт ба зураас нь ISO 3166-1:2020 стандартад заасан  улсын код (Alpha-2)-ыг ашиглан усан замын тээврийн хэрэгслийг үйлдвэрлэгч улсын кодыг илэрхийлнэ. Энэ нь усан онгоцыг үйлдвэрлэсэн орныг бус, үйлдвэрлэгч бүртгэлтэй улсыг заана.
ЖИШЭЭ: Хэрэв Өмнөд Африкт бүртгэлтэй үйлдвэрлэгч Норвеги, Турк, Польш зэрэг оронд угсарсан бол эдгээр бүх усан онгоцны улсын код нь Өмнөд Африк байна.
4.3. Дараагийн гурван тэмдэгт нь тухайн үйлдвэрлэгчийн өвөрмөц таних код байна. Энэ код дараах хэлбэртэй байж болно:
a) тухайн үйлдвэрлэгчийн өвөрмөц код;
b) үндэсний эрх бүхий байгууллагын баталгаажуулсан код.
Тайлбар: Эрх бүхий байгууллага гэж тухайн улсад улсын бүртгэлийн байгууллагаар баталгаажсан этгээдийг хэлнэ.
Эдгээр тэмдэгтүүд нь тоо, үсэг эсвэл тэдгээрийн хослол байж болох ба 0 болон 1 тоог ашиглахгүй.
4.4. Дараагийн таван тэмдэгт нь тухайн усан онгоцны цуврал дугаарыг илэрхийлнэ. Цуврал дугаар нь тоо болон/эсвэл үсэг байж болох ба I, O, Q үсгийг ашиглахгүй.
4.5. Сүүлийн дөрвөн тэмдэгт нь үйлдвэрлэсэн сар ба он, мөн загварын он-ыг илэрхийлнэ.
Үйлдвэрлэсэн сарыг доорх 1-р хүснэгтэнд өгөгдсөн кодоор тэмдэглэнэ:


Хүснэгт 1. Үйлдвэрлэсэн сарыг илэрхийлэх код
	Сар
	Код
	Сар
	Код

	1-р сар
	A
	7-р сар
	G

	2-р сар
	B
	8-р сар
	H

	3-р сар
	C
	9-р сар
	I

	4-р сар
	D
	10-р сар
	J

	5-р сар
	E
	11-р сар
	K

	6-р сар
	F
	12-р сар
	L


Үйлдвэрлэсэн сар, оны дугаар нь дараах нөхцөлийг хангасан байна:
· Усан тээврийн хэрэгслийг угсарч эхэлсэн огнооноос эрт биш байх;
· Зах зээлд гаргах, эсвэл үйлдвэрээс гарах эцсийн огнооноос оройтоогүй байх.
Үйлдвэрлэсэн сарыг 1-р хүснэгтэд заасан кодоор тэмдэглэнэ. Үйлдвэрлэсэн он нь тухайн үйлдвэрлэлийн жилийн сүүлийн оронгоор илэрхийлэгдэнэ.
Тайлбар: Загварын он гэдэг нь тухайн усан онгоцыг зах зээлд гаргахаар төлөвлөсөн жилийг илэрхийлнэ. Загварын жил нь 12 сард багтах бөгөөд үйлдвэрлэгч өөрөө тогтооно. Энэ нь хоёр хуанлийн жилийн хугацаанд дамнах боломжтой.












4.6. ЖИШЭЭ: NL-HXAB7A33G506

Цуврал дугаар
(сери дугаар)
Улсын код
Үйлдвэрлэгчийн таних код
Үйлдвэрлэсэн сар
Загварын он


ТАЙЛБАР:
Дээрх зурагт тэмдэгтүүдийн хооронд завсар оруулсан нь зөвхөн ойлгомжтой байлгах зорилготой. Бодит таних дугаар нь хоорондоо ямар ч зайгүй бичигдэнэ.
Латин цагаан толгойн зөвхөн том үсгүүдийг ашиглана. 4.4-т дурдсан үсгүүдээс бусад латин цагаан толгойн үсгүүдийг бүгдийг хэрэглэнэ.
5. Шаардлагууд
5.1 Хэмжээ
Тэмдэгтүүдийн өндөр нь багадаа 6 мм байна.
5.2 Таних тэмдэглэгээ тогтоц
Хөлгийг таних дугаар нь уншигдахуйц, устаж арилдаггүй байдлаар тогтвортой бөгөөд тогтоц сайтай байхаар дараах аргуудаар тэмдэглэж бэхлэгдсэн байна. Үүнд:
· сийлэх,
· түлэх,
· тамгалах,
· товойлгон сийлэх,
· цутгах,
· бусад бат бөх аргаар тэмдэглэж бэхлэх,
· өөрчлөх, устгах, солих оролдлого нь шууд харагдахуйц байх ёстой.
Хэрэв дугаар тусдаа хавтан дээр байрлаж байвал, уг хавтанг салгах үед их биед гэмтэл, сэв үүсэх байдлаар бэхэлсэн байх шаардлагатай.
5.3 Байршил
5.3.1
Таних дугаарыг усан онгоцны баруун гар талын арын гадна хэсэгт эсхүл хойд ханын хэсэг (transom)-т байрлуулсан байна. Таних дугаар нь их биеийн холболт эсвэл хамгаалалтын ирмэгийн аль доогуур байрласан хэсгээс доош 50 мм-ээс ихгүй зайд байрласан байна.
5.3.2
Ардаа хөдөлгүүртэй усан онгоцт таних дугаарыг баруун гар талын арын гадна хажууд байрлуулна.
5.3.3
Ардаа хөдөлгүүргүй завь эсвэл баруун гар талын арын гадна хажууд байрлуулах боломжгүй усан онгоцонд арын хэсгээс 300 мм-ийн дотор таних дугаарыг байрлуулна.
5.3.4
Катамаран[footnoteRef:1] хөлгүүдийг хийцийн хувьд их биетүүд нь байнгын холбогдсон эсэх, хэсэгчлэн салдаг эсэх, эсвэл хялбархан салгаж солих боломжтой эсэхээс хамааран хувьд таних дугаарыг дараах байдлаар байрлуулна: [1:  Хавсралт В, Зураг 1
] 

a)  их биетүүд байнгын салшгүйгээр холбогдсон: баруун гар талын их биед;
b) их биетүүд хэсэгчлэн салдаг боловч бүтцийн үндсэн хэсэгт тооцогдох: хоёр их биед хоёуланд нь;
c) Хялбархан салгаж, солих боломжтой их бие: ар хэсгийн холбогч хөндлөн дам нуруун дээр, баруун гар талын их биеэс 300 мм-ийн дотор. Энэ нь понтон хэлбэрийн катамаранд мөн хамаарна. 

5.3.5
Тримаран[footnoteRef:2] хөлгийн таних дугаарыг гол их бие дээр тоног төхөөрөмжөөр хаагдахааргүй, тод харагдахаар 5.3.1 эсвэл 5.3.2-д заасны дагуу байрлуулах шаардлагатай. [2:  Хавсралт В, Зураг 2] 

5.3.6
Хийлдэг усан онгоцны таних дугаарыг баруун гар талын их биед, хатуу холбогч хөндлөн дам нуруу эсвэл хөдөлгүүрийн тулгуурын ойролцоо 300 мм-ийн дотор байрлуулна. Хэрэв уг байрлалд дугаар харагдахгүй бол хөлгийн бүтэцтэй уялдуулан консол зэрэг өөр тохиромжтой хэсэгт давхар тэмдэглэгээ хийж болно. 
5.3.7
Хашлага, тоноглол болон бусад эд анги нь хөлгийн таних дугаарыг халхалж болохгүй. Хэрэв хөлгийн хийцийн улмаас халхлагдах бол дээрх байршилд аль болох ойр бөгөөд харагдахуйц байршилд тэмдэглэнэ.
5.4. Давхар таних тэмдэглэгээ
Нууцлагдсан (давхардсан) таних дугаарыг хөлгийн салгаж болохгүй эд анги дээр байрлуулна. Энэ дугаарыг зөвхөн үйлдвэрлэгч мэддэг нууц байршилд тэмдэглэнэ.Энэхүү давхардсан дугаар нь:
· тоног төхөөрөмжийн дотор талд эсвэл доорх хэсэгт байрласан байна;
· катамаран хөлгүүдийн хувьд хоёр их биед хоёуланд нь байрласан байх шаардлагатай.
Нууцлагдсан таних дугаар нь хүрэхэд хүндрэлтэй, мөн өөрчлөхөд маш бэрхшээлтэй байхаар байршуулах ёстой.
5.5. Тэмдэглэгээжүүлэх
Таних тэмдэглэгээг усан онгоц дээр угсралтын явцад заавал байрлуулсан байна.
Дугаар тэмдэглээгүй хөлгийг зах зээлд гаргахыг хориглоно.
5.6. Харагдах формат
Таних дугаар нь том латин үсэг болон араб тоогоор бичигдэж, зүүнээс баруун тийш уншигдах байдлаар байрлана.
6. Нэмэлт мэдээлэл
Хэрэв нэмэлт мэдээлэл нь таних дугаараас 50 мм-ийн радиуст багтан байрласан бол, хашилт эсвэл тусдаа хавтангаар зааглан тэмдэглэхгүй бол уг мэдээллийг таних дугаарын хэсэг гэж үзнэ.



Ном зүй
[1] ISO 8666:2020, Усан замын бага оврын тээврийн хэрэгсэл — Үндсэн үзүүлэлтүүд

